
نبی کریم صلى الله عليه وسلم نے خیبر کے دن نکاحِ متعہ اور پالتو گدھوں کا
گوشت کھانے سے منع فرمایا۔

علی بن ابی طالب رضی اللہ عنہ سے روایت ہے کہ نبی کریم صلى الله عليه وسلم نے خیبر کے دن نکاحِ متعہ اور پالتو گدھوں کا
گوشت کھانے سے منع فرمایا۔

[صحیح] [متفق علیہ]

نکاح سے شریعت کا مقصد اجتماعیت، دائمی بقا، محبت اور خاندان کی تعمیر و ترقی ہے۔ اسی لیے نکاح کی بعض
صورتیں جو شریعت میں مقصدِ نکاح کے خلاف ہیں ان کو حرام قرار دیا گیا ہے۔بنابریں آپ صلى الله عليه وسلم نے غزوۂ خیبر کے
موقع پر نکاحِ متعۃ کو حرام کردیا۔ نکاحِ متعۃ یہ ہے کہ کوئی مرد کسی عورت سے ایک خاص وقت تک کے لیے
شادی کرے۔ شروعِ اسلام میں یہ ضرورت کے پیشِ نظر جائز تھا۔ اسی طرح آپ صلى الله عليه وسلم نے ان گدھوں کو کھانے سے بھی
منع فرمایا جس کے مالک ہوتے ہیں اور وہ ایک دوسرے کی طرف رجوع کرتے ہیں، برخلاف وحشی گدھوں کے کہ

ان کو کھانا جائز ہے۔

